
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৩০
সেক্সপিয়র।



দণ্ডায়মান ছিল। গ্রাশিয়ানো প্রভুর কার্য্য নিষ্পন্ন দেখিয়া আপনার বিবাহের নিমিত্ত তাঁহাদিগের আদেশ প্রার্থনা করিল।

 বেসানিও সমভিব্যাহারি সহচরের অভ্যর্থনা শ্রবণে ব্যস্ত সমস্ত হইয়া কহিলেন গ্রাশিয়ানো যদিস্যাৎ তুমি উপযুক্ত কন্যা প্রাপ্ত হইয়া থাক আমি এক্ষণে অনুমতি দিতেছি তাহার পাণি পীড়ন কর।

 গ্রাশিয়ানো বিনীতি প্রদর্শন পুরঃসর নিবেদন করিল প্রভো কত্রী পোর্সিয়ার সহচরী নেরিসার সহিত আমার প্রণয় হইয়াছে। এই রমণী আত্ম প্রেম প্রকাশ পূর্ব্বক মুক্তকণ্ঠে ব্যক্ত করিয়াছিল যদিস্যাৎ আপনকার সহিত ঠাকুরাণীর পরিণয় হয় তাহা হইলে এ আমার বনিতা হইবেক। পোর্সিয়া এ কথার তথ্য জিজ্ঞাসু হইলেন এবং নিকটস্থ নেরিসাকে তাহার সমক্ষে জিজ্ঞাসা করিলেন কেমন তুমি এই ব্যক্তির প্রতি আসক্ত হইয়া ঐ রূপ উক্তি করিয়াছিলে? নেরিসা বিনয় বিনম্রা হইয়া উত্তর করিল হাঁ ঠাকুরাণি এ প্রকার অঙ্গীকার করিয়াছিলাম, যদি অনুমতি করেন গ্রাশিয়ানোর গলে বরমাল্য প্রদান করি। পোর্সিয়া সানন্দ চিত্তে তৎক্ষণাৎ সম্মতি প্রদান করিলে বেসানিও আহ্লাদ প্রকাশ পুরঃসর বলিলেন ওহে গ্রাশিয়ানো তবে শুভ কর্ম্ম আশু সম্পন্ন কর আমাদের পরিণয়োৎসব তোমাদের বিবাহোৎসবে গৌরবান্বিত হউক।

 এই সময়ে এক জন বার্ত্তাবহ আন্তোনিওর লিপি লইয়া উপস্থিত হওয়াতে নব প্রণয়ি নায়ক নায়িকার আনন্দানুভবে ব্যাঘাত হইল। বেসানিও বাহকের কর হইতে পত্রী গ্রহণ পুরঃসর পাঠ করিয়া বিস্ময়ে কিয়ৎ ক্ষণ নিস্তব্ধ হইয়া রহিলেন। সুশীলা পোর্সিয়া লিপি প্রাপ্তে কান্তকে ব্যাকুল দেখিয়া বিবেচনা করিতে লাগিলেন বোধ হয় পত্রী মধ্যে পতির কোন প্রিয় জনের অনিষ্ট সংবাদ লিখিত আছে অতএব স্বয়ং সাশঙ্ক হইয়া জিজ্ঞাসা করিলেন লিপিযোগে

		 এই পাতা শেষ সম্পাদিত হয়েছে ০৪:২৯টার সময়, ৭ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

